
IL-PJAGA MOHBIJA TA’ GESU

Meta nsemmu jew nitkellmu dwar il-Pjaga Mohbija, mill-ewwel titla’ fil-mohh u I-qalb
taghna l-mistogsija: ‘X’inhi 1-pjaga mohbija tieghi, tieghek u ta’ kull wiehed u wahda
minna?’.

Nahseb li lkoll kemm ahna ghandna xi kantuniera fil-qalb taghna, li forsi nafu ahna biss jew
jafuha tassew ftit nies, forsi minn wiehed sa tnejn... dik il-ferita, dik il-grajja, dik l-istorja illi
ghalina hija pjaga, li hafna drabi hi miftuha u tkun ghadha tnixxi d-demm.

Imma ahna nemmnu li 1-pjagi taghna, kif jghid San Pietru fl-Ewwel Ittra tieghu waqt li
jikkwota lill-Profeta IZaija, huma ghajn mhux biss ta’ ugigh, imma fuq kollox ta’ fejgan. San
Pietru jghidilna b’mod ¢ar: “Bil-pjagi tieghu intom fiqtu” (2:24).

Ahna nfiqu mhux biss bil-pjagi tieghu, imma bil-pjagi taghna maghqudin ma’ tieghu.

Kieku jkollna nghidu kelma dwar il-Pjaga 1-Mohbija ta’ Gesu, li hija l-pjaga tal-ispalla
tieghu, inkunu ged nitkellmu mhux biss dwar il-pjaga fizika, dak li refa’ fuq spallejh, li huwa
s-salib, imma dwar dik li refa’ fil-persuna tieghu, f’qalbu, f’'mohhu. Imbaghad simbolu ta’
dan it-toqol narawh fil-ferita ta’ fuq spallejh.

X’refa’ Gest f’qalbu u fil-persuna tieghu? Huwa refa’ l-imhabba ta’ Alla mwegggha, I-
imhabba ta’ Alla li mhix korrisposta, l-imhabba ta’ Alla li bhala risposta min-naha taghna
ssib id-dnub.

Din hija forsi 1-qofol, il-verita, I-intimita, l-intensita ta’ din il-Pjaga Mohbija, jigifieri t-toqol
li Gesu jerfa’ fis-salib, li fl-ahhar mill-ahhar hija l-laqgha tal-imhabba infinita, kbira,
minghajr kundizzjoni ta’ Alla mal-limitu, mad-dnub, mal-egoizmu, mal-interess li ahna
kultant infittxu.

Ghalhekk inhoss li din ir-riflessjoni li ser naghmlu fis-Seminar mhux se tkun biss dwar
Frangisk Portelli li geghdin nikkommemoraw il-100 sena mill-mewt tieghu, imma fuq kollox
dwar il-persuna ta’ Gesii: mhux biss Gesu inkarnat ta’ elfejn sena ilu f’Nazaret jew fuq il-
Kalvarju, imma Gesl prezenti llum fil-Gisem mistiku tieghu, li San Pawl ihobb jghidilna li
ahna bit-tbatija taghna, bil-ferita taghna, bil-pjagi taghna nkomplu mat-tbatija ta’ Gesli, mas-
salvazzjoni tad-dinja.



